
     Isigidimi Samaxosa
E BLYTHSWOOD.
NGOMHLA we 11 ku January kufuduke apa uMr. JOHN A. BENNIE, nosapo lwake, esiya kuba ngu mpati we Institution    yase Blythswood pesheya kwe Nciba. Igama lake liyaziwa kunene ngabantu abamnyama, kungafuneki nancomelo elivela kuti ngobuhle bemisebenzi yake apo asuka kona. Nakuba ulusu lwake lumhlope, ngumntu omnyama ukuvelana kwake nabo; uzalelwe kweli zwe, ukulele pakati kwabo; intliziyo yake izinikele kakulu kumsebenzi woku nyusa olo hlanga, awati uyise iminyaka emininzi pambi kwake, wawela ilwandle, waza wafela pakati kwalo. Ube esel’ eneminyaka eli 16, engomnye we teacher zase Lovedale, apo naye wafunda kona, nalapo ebezibange ukuba atandwe, abekwe yinto yonke. Uya kuncediswa ngu Dr. JOHN BOND, osand’ ukuvela pesheya kolwandle. Eso sikolo sovulwa ngomhla we 8 ku February.
EZAMA YEZA.
NO. I.
AMASI, AKA ZILUNGELE INTSANA.
SIKOLWA ukuba, ISIKO, ngoku kodwa elikade liko, selide lanamatela ngamandla amakulu ku bantu abamnyama belizwe, kunzima ukulimba. Noko kunjalo kukulu esinga ku rolayo, ukuba ngokwe njenje kwetu singabanga ukuyekwa kwe siko esilibona line ngozi kwi Ntsana.
Imihla nge mihla, kususela kukubako kwale ’Ndlu Yokunyanga izifo e Lovedale, intsana ezibudala buyi nyanga enye na mbini zizelwe, zifika zisand’ ukufika zisiza kubikwa ukufa nokucelelwa ama yeza; saye esi sifo simfani ’nye. Kuti kwakubuzwa ukudla eziku nikwayo, impendulo ibe kwa ’nye—“ Wanya ibele lika nina, asezwe AMASI.” Siti ukumpa iyezana laso, siyaleze sisand’ ukuyaleza, sisiti,— Usana olu lungaka ize lungake lulingwe lunikwe ’nto yimbi ngapandle ko kwanya kupela kunina ; lobehle kwangentsukwana ezimbalwa, lupile. Abazali badla ngokuti ekubuyeni, kanti abanye usana luse kwanjeya nje, balunikile okwenene iyeza elo, koko ke balutela cata nase Masini, laza ke neyeza alanceda luto. Abanye benza nje ngoko bayalelweyo, luncedakale.
Asikolwa ukuba abahlobo betu abamnyama, bayiswele kangako ingqondo, ngangokude bati noko indawo bazityilelwe ngoku mhlope bangaziboni ubunyaniso bazo. Ubisi lwe nkomo lwahluke kangaka ko lomntu, ngangokuba lufune ukungxengelelwa, ize lugalelwe izinto ezinje ngeswekile pambi kokuke lusondele noku sondela oku, ekufaneleni intsana; naxa lwenjiwe njalo, ludla ngokuti mhlaumbi lunga lungi. Xa ke uku lungxengelelwe, mhlaumbi uku lugalela iswekile, ikupela kwe ndlela elunoku sondezwa ebumnandini bamasi omntu, kude kwa beka pina ukungafaneleki
kokunikwa kosana into esel’ inobu muncu obutshobileyo, ine nqaka ; yabe injalo nje kuza kudityaniswa siswini  sinye umxube wobisi lwe bele lomntu olu nje incasa (“ sweet ”) yalo, na masi amuncu obisi lwe nkomo? Bonina abana mehlo okubona, pakati kwe zihlobo zetu ezintsundu, beni fanele ukuqonda nani ukuba umxube onje awunako kanye ukuvana.
Ngenxa ye ntsizana ze Ntsana, ezitwaliswa ubuhlungu obungaka, sicela nina boyise, nani bonina, kuni bantsundu,   ukuke niyi camange kunene lendawo ezi ngcingeni zenu, nincedise uku ncipisa inani laba fayo, ngoku beka nxamnye isiko esiliqonda (sitsho kambe ngoku zibonela nga wetu amehlo) ukuba liya tshabalalisa. Makube asinto ingangani ubuninzi be ntsana eziti ngenxa yokungaziwa, noku lalelwa kwa lendawo,  zitunyelwe kwa Ncwaba ngentu engeni; namhla ke silinga ukunivusa.
JANE E. WATERSTON.
KWE LAMA BULU E TRANSVAAL
KWE sidluleyo Isigidimi sawubika umbiko wokuqaleka kwemtazwe kwelama Bulu. Indawo esasite zingamare zizalisekile ubunyaniso bazo. Lomadoda sati alikulu elinamashumi omabini, 120, (kuqukwa ababuleweyo nabazingxwelera) okunene kunjalo. Laza i 130 kunye ne nkosana labanjwa. Kuhlanganwa nalomkosi ngama Bulu usinga kulo dolopu yase Pretoria usiya kuncedisa amanye amasoldati kona, ekwakuvakala ukuba avingcelwe. Kupetwe incwadi ivela kulo “Rulumente” mtsha wama Bulu, uzimisileyo, isiti,—kudlulwe umda osendaweni etile wozibonela.
Inkosana eyayi pete umkosi welama Ngesi kutiwa yanikwa isituba seminiti ezimbini, zokugqiba ukuba yohambela pambili kusinina nokuba ibuye ngomva. Yati yona umteto ewunikiweyo ngowokuba ihambele pambili. Kute kwaoko kwase kusitsha ngakuma Bulu ungeka lungi kakuhle nomkosi wama Ngesi, wenzakele kangaka nje; oseleyo kutiwa wabanjwa kunye nenkosana zawo.
Kuko izi qamo zalemfazwe yasema Bulwini ezi vakala kakubi ezi nje ngokubulawa kwabantu ngama Bulu. Inkosana ezimbini kwaba babe ngaba banjwa, u Captain Elliott, no Captain Lambart zafumana impato embi; u Elliott yena siteta nje wadutyulwa. Iti imbali yabo, njengokuba babe ngama konxwa kwabekwa indawo zambini kubo kusitiwa maba kete enye yazo, 1. ukuba babe ngaba banjwa bama Bulu ngalo lonke ixesha lalemfazwe; 2. mhlaumbi batembi se ukuba bekululwe bapelekwa, bopuma kwaoko e Transvaal bangaze bapate ntonga zokulwa no Rulumente wama Bulu. Baketa le yesibini indawo, bapelekwa ke okunene benikwe ipasi yokuba baye kuwela ezibukweni eli kufupi le Vaal River. Bafika umlambo uzele kwatiwa maba wele noko ngama polisa abetunywe ukuba ahambe nabo. Bakwala ngokwoyika longozi bafakwa kuyo, banyanzelwa. Bengene pakati ikarityi ibukuqekile. Bese kweso simo, xa beza kudadela ubomi babo beva    ngezitonga zivela elunxwemeni ete

